
«Мемлекеттік әлеуметтік сақтандыру қоры» АҚ 
орнықты даму саласындағы есепті дайындау бойынша
БАСШЫЛЫҚ


1-тарау. Жалпы ережелер

1. «Мемлекеттік әлеуметтік сақтандыру қоры» акционерлік қоғамының орнықты даму саласындағы есепті дайындау бойынша басшылық (бұдан әрі – Басшылық) Қазақстанда және әлемде дамып келе жатқан орнықты даму практикасын ескере отырып, «Мемлекеттік әлеуметтік сақтандыру қоры» акционерлік қоғамының (бұдан әрі-Қор) ішкі құжаттарына сәйкес әзірленді.
2. Басшылық ESG ақпаратының көлемін, сапасын, нысанын және жиілігін қоса алғанда, оны тиімді ашуға қойылатын талаптарды анықтайды.
3. Басшылықтың Ережелері орнықты даму саласындағы есепті қалыптастыру жөніндегі іс-шараларды жүзеге асыру кезінде Қордың барлық құрылымдық бөлімшелерінде қолданылады.
4. Бұл Нұсқаулықта келесі ұғымдар мен қысқартулар қолданылады:
1) орнықты даму саласындағы есеп (бұдан әрі-Есеп) - бір мезгілде қызметтің экономикалық, экологиялық және әлеуметтік аспектілерін қамтитын есептілік;
2) орнықты даму (бұдан әрі - ОД) – бұл компания өз қызметінің қоршаған ортаға, экономикаға, қоғамға әсерін басқаратын және мүдделі тараптардың мүдделерін ескере отырып шешім қабылдайтын даму.
3) ESG - экологиялық, әлеуметтік жауапкершілік және корпоративтік басқару;
4) СТ РК 2063-2010 - орнықты даму саласындағы есептілік жөніндегі басшылық;
5) орнықты даму саласындағы тиімділіктің негізгі көрсеткіштері (индикаторлары) (бұдан әрі – ТНК) – орнықты даму саласындағы орындалатын мақсаттардың, іс-қимылдардың, бастамалар мен іс-шаралардың тиімділігін бағалауға мүмкіндік беретін өлшемді индикаторлар;
6) маңыздылық матрицасы - компания үшін орнықты даму мәселелерінің маңыздылығын оның негізгі мүдделі тараптарын қабылдаумен салыстырғанда бағалайтын маңызды мәселелердің басымдығы туралы ақпаратты ашу әдісі;
7) референттік (reference, референстік, үлгілік) модель — бұл белгілі бір объект үшін оның ерекшелігін ескере отырып, ең жақсы сипаттамаларды (құжаттар, схемалар, шешімдер, тәжірибелер) жалпылау. Объект ретінде: тұтастай алғанда компанияның қызметі, бөлімшенің қызметі, бизнес-процесс, басқару жүйесі  әрекет ете алады;
8) бенчмаркинг (ағыл. benchmark-эталон, тексеру нүктесі)— бұл саладағы ең үздік тәжірибелерді табуға, бағалауға, салыстыруға және содан кейін қолдануға көмектесетін талдау әдісі.
 
2-тарау. ESG-ақпараттарын ашу

5. ESG-ақпараты есепте келесі бағыттар бойынша ашылады:
-	маңызды ESG факторлары;
-	ESG факторларымен басқару;
-	корпоративтік басқару және ОД басқару.
6. Есеп оң және теріс салымдарды қоса алғанда, Қор қызметінің ОД-ға қатысты нәтижелерінің теңгерімді және негізделген бейнесін ұсынуға тиіс. Есеп қол жеткізілген нәтижелерді ұсынады, сонымен қатар, есепті кезең ішінде Қордың міндеттемелері, оның стратегиясы мен менеджмент тәсілдері контекстінде орын алған салдарлар.
7. Есеп келесі мақсаттарға:
- заңдарға, нормаларға, кодекстерге, өнімділік стандарттарына және ерікті бастамаларға қатысты ОД саласындағы нәтижелілікті салыстыру мен бағалау;
- Қордың ОД-ға қатысты үміттерге әсерін көрсету, сондай-ақ бұл үміттердің ұйымға әсеріне;
- Қор мен түрлі ұйымдар қызметінің нәтижелерін салыстыру, сонымен қатар уақыттың әртүрлі сәттеріндегі қызмет нәтижелеріне  (бенчмаркинг) жету үшін қолданылады.

3-тарау. Есептің мазмұны мен сапасы

8. Есептің мазмұнын қалыптастырудың негізгі принциптері оның Жалғыз акционердің, Директорлар кеңесінің, мүдделі тараптардың күтулерін бағалауға негізделген маңыздылық матрицасының ұсынымдарына сәйкес болуы тиіс.
9. Есепте ашылған тиісті нақты тақырыптардың мазмұны мен таңдауын, мүдделі тараптар үшін қандай да бір тақырыптың маңыздылығын бағалау нәтижелері негізінде ОД-ды басқаруға жауапты құрылымдық бөлімше айқындайды.  ОД саласындағы Есептіліктің сапасын қамтамасыз ету мынадай принциптерге негізделуі тиіс:
Есеп мазмұнын анықтау принциптері
	Мүдделі тараптарды тарту
	Есептің мазмұны Қордың мүдделі тараптарының ақылға қонымды үміттері мен мүдделеріне сай болуы тиіс

	[bookmark: _GoBack]Орнықты даму контексті
	Есеп компанияның өнімділігі туралы ақпаратты «орнықты» контекстінде көрсетуі керек, атап айтқанда, компания жергілікті, аймақтық немесе жаһандық деңгейде экономикалық, экологиялық және әлеуметтік жағдайлардың жақсаруына немесе нашарлауына қалай ықпал етеді немесе ықпал етуді жоспарлап отыр

	Маңыздылығы
	Есепке енгізілген тақырыптар компанияның экономикаға, қоршаған ортаға және қоғамға тигізетін елеулі әсерін көрсетуі керек.

	Толықтығы
	Есеп маңызды экономикалық, экологиялық және әлеуметтік әсерлерді көрсететін маңызды тақырыптарды қамтуы керек, сондай-ақ есептіліктің шекаралары туралы ақпаратты көрсетуі қажет. 
Ақпарат мүдделі тараптарға есептілік кезеңдегі ОД саласындағы компания қызметінің нәтижелерін бағалауға мүмкіндік беретін көлемде ұсынылуы тиіс.




Есеп сапасын қамтамасыз ету принциптері
	Теңгерімділік
	Есеп өнімділіктің оң және теріс тақырыптарын ашуы керек. Көрсеткіштер алдыңғы екі жылдан кем емес динамикада ұсынылуы тиіс

	Салыстыру
	Есеп мүделлі тұлғаларға Қордың қызметін басқа компаниялардың қызметімен салыстыруға мүмкіндік беруі керек 

	Дәлдік
	Есепте ұсынылған ақпарат мүдделі тараптар тарапынан Қордың қызметін бағалау үшін жеткілікті дәл және егжей тегжейлі болуға тиіс

	Сенімділік
	Қор осы ақпаратты тексеруге болатындай етіп ақпаратты жинауды, тіркеуді, талдауды, шоғырландыруды жүзеге асыруы тиіс. 
Есепте ұсынылатын көрсеткіштер бойынша ақпарат құжатталған деректер негізінде жиналуы керек

	Уақытылы
	Есеп жоспарлы болуы керек және есепті жылдан кейінгі жылдың үшінші тоқсанынан кешіктірілмей жариялануы қажет

	Айқындық
	Есепте берілген ақпарат, мүдделі тараптардың кең ауқымына түсінікті және қолжетімді болуы тиіс


10. Есепті ОД-ды басқаруға жауапты құрылымдық бөлімше өткен қаржы жыл үшін жыл сайын жасайды және цифрлық ақпаратты салыстыру/талдау үшін есепті жылдың және алдыңғы екі тиісті есепті кезеңнің нәтижелерін қамтиды.
Құрылымдық бөлімшелер бекітілген бөлімдер бойынша және ОД басқаруға жауапты құрылымдық бөлімше жеткізілген мерзімдерде есеп үшін ақпарат дайындауды жүзеге асырады. 
Есепті жасау кезінде СТ РК 2063-2010 сәйкес стандартты есеп беру элементтері қолданылады.
11. Есеп Директорлар кеңесі бекітеді және корпоративтік интернет-ресурста орналастыру арқылы мүдделі тараптардың назарына жеткізіледі.


4-тарау. Орнықты даму саласындағы нәтижелілікті өлшеу

12. ОД-ды басқаруға жауапты құрылымдық бөлімше тұрақты негізде ОД саласындағы бастамалардың тиімділігіне мониторинг және бағалау, сонымен қатар ТНК және мақсаттарға қол жеткізу үшін бағалау жүргізеді.
13.ОД-ды басқаруға жауапты құрылымдық бөлімше ОД саласындағы ТНК теріс өзгерісі анықталған жағдайда түзету шараларын қабылдайды және оларды жақсарту бойынша іс-шаралар әзірлейді.
14. ОД саласындағы бастамалардың тиімділігін бағалау Қордың жыл сайынғы есебіне енгізіледі. Бастамалардың тиімділігін бағалау нәтижелері негізінде ОД басқаруға жауапты құрылымдық бөлімше болашақ кезеңге арналған іс-шаралар жоспарындағы өзгерістерді анықтайды. 
15. ТНК ОД саласындағы стратегиялық мақсаттарды нақты өлшенетін көрсеткіштерге каскадтау жолымен әзірленуге тиіс. ОД саласындағы анықтамалық модельге сәйкес, ТНК Даму стратегиясы мен Даму жоспары негізінде де әзірленуі керек.
16. ОД ТНК:
- барлық мүдделі тараптар үшін қол жетімді, түсінікті; 
- қолда бар деректерді жинау жүйелері тұрғысынан сәйкес болуы және басқа стратегиялық көрсеткіштер мен мақсаттарға қайшы келмеуі; 
- мүдделі тараптардың үміттерін көрсетуі; 
- басқа ұйымдармен салыстырмалы талдау жүргізу мүмкіндігі үшін салыстырмалы болуы болуы керек.

5-тарау. Қорытынды ережелер

17. Басшылық Қордың қызметіндегі және ОД саласындағы тәжірибелердің өзгерістерін ескере отырып қайта қаралуы мүмкін.
18. Басшылықтың тиісінше орындалуы және уақтылы өзектілендірілуін бақылау ОД басқарудың жауапты құрылымдық бөлімшесі жүзеге асырады.
